
PELANJUTAN TEMPOH PELAKSANAAN PERINTAH KAWALAN PERGERAKAN (PKP)

HINGGA 12 MEI 2020

1 Pekeliling ini bertujuan memaklumkan kepada semua warga Universiti Malaysia Kelantan
(UMK) mengenai pelanjutan tempoh pelaksanaan Perintah Kawalan Pergerakan (PKP)
hingga 12 Mei 2020 sepertimana arahan oleh YAB Perdana Menteri Malaysia. Perintah
kawalan ini dibuat di bawah Akta Pencegahan dan Pengawalan Penyakit Berjangkit 1988
dan Akta Polis 1967.

2. Semua warga UMK diminta mematuhi arahan-arahan berikut:

a)

b)

Penutupan Sementara Operasi Semua Kampus UMK

Semua operasi kampus UMK iaitu UMK Bachok, UMK Kampus Kota dan UMK
Kampus Jeli serta Pejabat Pentadbiran UMK Kuala Lumpur DITUTUP
SEPENUHNYA untuk sebarang urusan sehingga 12 Mei 2020.

Semua staf perlu berada di rumah kediaman masing-masing dan mematuhi arahan
serta Perintah Kawalan Pergerakan oleh pihak berkuasa.

Pelaksanaan Arahan Bekerja Dari Rumah (Work From Home)

Semua staf DIKEHENDAKI MELAKSANAKAN KERJA DARI RUMAH sepertimana
arahan yang dikeluarkan melalui Pekeliling Pentadbiran Bilangan 16/ 2020. Staf
HENDAKLAH MEREKODKAN KEHADIRAN menggunakan Portal e-community
(http:/lecomm.umk.edu.my) sepanjang tempoh bekerja dari rumah (work from home).

Bagi pelaksanaan ini, staf boleh merujuk kepada Garis Panduan Bekerja Dari Rumah
(Work From Home) Berikutan Langkah Kawalan Pergerakan dan Penutupan Premis
Kerajaan (Kemaskini 26 Mac 2020).



Selaras dengan Arahan Bekerja Dari Rumah, staf juga DIKEHENDAKI MENGISI
PERANCANGAN KERJA SERTA STATUS TINDAKAN menggunakan Portal e-
community (http://ecomm.umk.edu.my).

Walau bagaimanapun, atas keperluan perkhidmatan kritikal, Ketua Pusat
Tanggungjawab (PTj) boleh meminta staf hadir ke pejabat. Ketua PTj hendaklah
memastikan penggiliran kerja dibuat dengan bilangan staf yang minimum pada satu-
satu masa. Ketua PTj juga hendaklah mengeluarkan arahan secara rasmi melalui
surat atau emel kepada staf dan perlu dimaklumkan kepada Bahagian Keselamatan.
Staf yang diminta hadir ke pejabat perlu mengisi borang pergerakan melalui Portal e-
community  (http://ecomm.umk.edu.my) bagi mendapatkan Surat Kelulusan
Pergerakan.

c) Waktu Bekerja Sepanjang Bulan Ramadhan

Staf pentadbiran perlu check in dan check out mengikut waktu bekerja bermula jam
8.00 pagi hingga 4.30 petang untuk hari Ahad hingga Rabu dan 8.00 pagi hingga 3.00
petang untuk hari Khamis. Manakala bagi staf akademik perlu check in sahaja dalam
tempoh antara jam 8.00 pagi hingga 4.30 petang. Pelaksanaan waktu bekerja ini
adalah terpakai untuk bulan Ramadhan sahaja bermula 29 April 2020.

d) Keberadaan Pelajar UMK

Pelajar yang masih berada di dalam kampus atau menyewa di luar kampus adalah
dibenarkan pulang ke kampung halaman masing-masing tertakluk kepada arahan
daripada Kementerian Pengajian Tinggi. Pemberitahuan lanjut akan dikeluarkan oleh
pihak Pejabat Timbalan Naib Canselor (Hal Ehwal Pelajar dan Alumni).

Arahan-arahan lain yang telah dikeluarkan melalui Pekeliling Pentadbiran Bilangan 14/2020,
Pekeliling Pentadbiran Bilangan 15/2020, Pekeliling Pentadbiran Bilangan 16/2020 dan
Pekeliling Pentadbiran Bilangan 17/2020 adalah masih terpakai.

Semua warga UMK dipohon mengambil maklum mengenai pekeliling ini serta sentiasa
mengikuti perkembangan dari semasa ke semasa berkaitan COVID-19 yang dikeluarkan
oleh Kementerian Kesihatan Malaysia dan Pusat Kesihatan Universiti.

Semua warga UMK juga diminta untuk sentiasa mengambil cakna sebarang pemberitahuan
oleh pihak universiti yang akan dikeluarkan dari semasa ke semasa melalui emel, portal
serta media sosial rasmi universiti.



6. Pengurusan UMK mengambil kesempatan ini untuk mengucapkan jutaan terima kasih
kepada semua petugas kesihatan dan keselamatan, staf, pelajar dan semua pihak yang
telah bertungkus-lumus dalam menghadapi krisis ini.

7. Pengurusan UMK juga menyeru agar warga UMK mendoakan keselamatan, perlindungan
dan kesihatan semua dalam menghadapi wabak COVID-19 ini.

8. Pekeliling ini berkuat kuasa mulai 29 April 2020 hingga 12 Mei 2020.
Sekian, terima kasih.

“RAJA BERDAULAT, RAKYAT MUAFAKAT, NEGERI BERKAT”
“BERKHIDMAT UNTUK NEGARA”

Saya yang menjalankan amanah,

27 APRIL 2020

sk - Naib Canselor
- Timbalan-Timbalan Naib Canselor
- Semua Ketua Pusat Tanggungjawab
- Fail Edaran



